
				এই পাতাটির মুদ্রণ সংশোধন করা প্রয়োজন। 
পঞ্চবিংশ অধ্যায়
আসূপেসিয়ানদের পরাজয়-আসাকেনিয়দিগকে
আক্রমণ
আসপোসিয়ানগণ যখন মাসিদোনিয়ান সৈন্যগণকে তাহদের বিরুদ্ধে অগ্রসর হইতে দেখিল, তখন তাহারা উচ্চস্থানে অবস্থিত শিবির হইতে নিম্নস্থ প্ৰান্তরে অবতরণ করিল। মাসিদোনিয়ান সৈন্যের অল্পতা দেখিয় তাহারা যুদ্ধজয়ে নিঃসন্দেহ হইয়াছিল। কিন্তু খণ্ড যুদ্ধেই তাহারা পরাভূত হইল। টলেমী সমতলক্ষেত্রে সৈন্য বিন্যাস কবেন নাই ; কিন্তু, অসভ্যগণকে ক্ষুদ্ৰ পৰ্ব্বতোপরি অবস্থিত দেখিয়া, তিনি নিজ সৈন্য বিন্যাস করিয়া আক্রমণে রত হইলেন। অসভ্যগণ ইচ্ছা করিলে পলায়নে সমর্থ হইবে, এই উদ্দেশ্যে তিনি ঐ ক্ষুদ্র পৰ্ব্বত সম্পূর্ণরূপে বেষ্টন করিলেন না। পৰ্ব্বতোপরি যুদ্ধজয় কিঞ্চিৎ কষ্টসাধ্য হইল। এই স্থানে অবস্থিত ভারতীয় সৈন্যগণ অধিকতর সাহসী ছিল এবং ভূমির অসমানতা হেতু মাসিদোনিয়গণ সহজে ভারতীয় যোদ্ধবৃন্দকে পরাভূত করিতে সমর্থ হইল না। লিওনেটসের অধীন সৈন্যগণও জয়লাভ করিল। টলেমী উল্লেখ করিয়াছেন যে, চত্বারিংশৎসহস্ৰাধিক ভারতীয় সৈন্য বন্দী হইয়াছিল এবং ২,০০,০০০ বৃষও আলেকজান্দারের হস্তগত হইয়াছিল। ইহার মধ্য হইতে আলেকজান্দার কৃষিকাৰ্য্যে নিযুক্ত করিবার জন্য, উৎকৃষ্ট বৃষগুলিকে নিৰ্বাচিত করিয়া মাসিদোনিয়ায় প্রেরণ করিয়াছিলেন (১)।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:৫৬টার সময়, ১১ অক্টোবর ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

